
(C/2025/5000)

Fid-19 'ta Marzu 2025, il-Kummissjoni adottat decizjoni skont I-Artikolu 8(2) tar-Regolament (UE) 2022/1925 (). Fkonformita
mad-dispozizzjonijiet tal-Artikolu 44 tar-Regolament (UE) Nru 2022/1925, fdan id-dokument il-Kummissjoni qieghda tippubblika
l-ismijiet tal-partijiet u l-kontenut ewlieni tad-Decizjoni, wara li qieset l-interess legittimu tal-imprizi li jipprotegu s-sigrieti kummercjali
taghhom.

1. INTRODUZZJONI

(1)  Id-Decizjoni ta’ Implimentazzjoni (“id-Decizjoni”) tikkonkludi Il-procedimenti ta’ specifikazzjoni skont
l-Artikolu 8(2) tar-Regolament (UE) 2022/1925 (“DMA”) li nfethu fid-19 ta’ Settembru 2024. Skont dak I-Artikolu,
id-Decizjoni tispecifika mizuri li Apple Inc. (minn hawn 'il quddiem imsejha “Apple”) trid timplimenta fir-rigward
tas-sistemi operattivi taghha iOS u iPadOS sabiex tikkonforma b’'mod effettiv mal-obbligi skont l-Artikolu 6(7)
DMA fir-rigward tal-process ghat-talba tal-interoperabbilta dwar karatteristici ezistenti, inkluzi 1-funzjonalitajiet
taghhom, sal-iskadenzi specifikati fl-Anness tad-Decizjoni.

(2)  Din id-Decizjoni skont I-Artikolu 8(2) DMA ticcara kif obbligu — hawnhekk 1-obbligu tal-interoperabbilta skont
l-Artikolu 6(7) DMA — ghandu jigi implimentat biex tigi zgurata l-konformita. Skont id-DMA, il-proc¢edimenti ta’
specifikazzjoni u l-investigazzjonijiet ta’ nuqqas ta” konformita huma zewg ghodod distinti ghad-dispozizzjoni tal-
Kummissjoni, li ghandhom skopijiet differenti. Ghall-kuntrarju tal-kazijiet ta’ nuqgas ta’ konformita, il-procedimenti
ta’ specifikazzjoni jiddefinixxu kif l-obbligi ghandhom jigu ssodisfati aktar milli jissanzjonaw il-ksur tal-Att dwar
is-Swieq Digitali. Ghalhekk, din id-Decizjoni ma tivvalutax il-konformita ta’ Apple u ma tipprevedix l-impozizzjoni
ta’ multi.

(3)  Din id-Decizjoni ssegwi process strutturat ta’ 6 xhur, li jinkludi diskussjonijiet estensivi ma’ Apple u konsultazzjoni
pubblika biex jingabar input mill-partijiet ikkoncernati rilevanti. Din id-decizjoni timponi mizuri li trid timplimenta
Apple skont I-Artikolu 6(7) DMA biex ittejjeb it-trasparenza u l-effettivita tal-process ta’ riezami tat-talbiet
sottomessi mill-izviluppaturi biex tinkiseb l-interoperabbilta mal-karatteristici tal-iOS u tal-iPadOS. It-tieni decizjoni
ta’ specifikazzjoni li giet adottata b'mod parallel skont il-kaz DMA.100203 ti¢ccara l-obbligi ta’ Apple skont
l-Artikolu 6(7) DMA ghal sett specifiku u importanti ta’ karatteristici tal-iOS ghal apparati fizi¢i konnessi bhal
smartwatches, headphones u TVs.

2. PROCEDURA

(4)  Fil-5 ta’ Settembru 2023, il-Kummissjoni adottat decizjoni li tahtar lil Apple bhala gwardjan skont id-DMA ghal
ghadd ta’ servizzi taghha, inkluza s-sistema operattiva taghha 10S. Fid-29 ta’ April 2024, il-Kummissjoni adottat
decizjoni li temenda d-decizjoni tal-hatra biex tinkludi s-sistema operattiva ta’ Apple iPadOS bhala servizz ewlieni
tal-pjattaforma. B'rizultat ta’ dan, Apple trid tikkonforma mal-obbligi stabbiliti fid-DMA. Skont l-Artikolu 6(7) tad-
DMA, Apple trid, minghajr hlas, tipprovdi lil partijiet terzi interoperabbilta effettiva mal-karatteristici ta’ hardware u
software acCessati jew ikkontrollati permezz tas-sistema operattiva taghha i0S u iPadOS u access ghalihom ghall-
finijiet tal-interoperabbilta.

(5)  Fid-19 ta’ Settembru 2024, il-Kummissjoni fethet procedimenti skont 1-Artikolu 20(1) DMA bil-hsieb li tispecifika
l-mizuri i Apple trid tistabbilixxi biex tikkonforma b’'mod effettiv mal-obbligi ta’ interoperabbilta taghha fir-rigward
tal-process implimentat ibbazat fuq it-talbiet.

() Ir-Regolament (UE) 2022/1925 tal-Parlament Ewropew u tal-Kunsill tal-14 ta” Settembru 2022 dwar swieq kontestabbli u gusti fis-
settur digitali u li jemenda d-Direttivi (UE) 2019/1937 u (UE) 2020/1828 (l-Att dwar is-Swieq Digitali) (GU L 265, 12.10.2022, p. 1,
ELL http://data.europa.eu/elifreg/2022/1925/0j).

ELL http://data.europa.eu/eli/C/2025/5000/oj


http://data.europa.eu/eli/reg/2022/1925/oj

MT

GU C, 18.7.2025

(12)

(14)

(15)

(16)

Fit-18 ta’ Dicembru 2024, il-Kummissjoni kkomunikat lil Apple s-sejbiet preliminari taghha fkonformita mal-
Artikoli 8(5) u 34(1) DMA (“Sejbiet Preliminari”), u pprovdiet lil Apple l-opportunita li tikkummenta fuq is-sejbiet u
l-mizuri proposti.

B'mod parallel, fit-18 ta’ Dicembru 2024, fkonformitd mal-Artikolu 8(6) DMA, il-Kummissjoni ppubblikat
sommarju mhux kunfidenzali tal-kaz u tal-mizuri proposti mill-Kummissjoni biex il-partijiet terzi interessati jkunu
jistghu jipprovdu kummenti. Matul il-konsultazzjoni pubblika, il-Kummissjoni r¢eviet 51 kontribuzzjoni mill-utenti
kummer¢jali, mill-utenti finali u minn partijiet terzi interessati ohra. Is-sottomissjonijiet kollha gew kondivizi ma’
Apple. Qabel il-konsultazzjoni pubblika, il-Kummissjoni involviet ruhha wkoll ma’ partijiet terzi permezz ta’
lagghat u talbiet ghal informazzjoni.

Fl-20 ta’ Jannar 2025, Apple pprovdiet it-twegiba taghha ghas-Sejbiet Preliminari wara li ezercitat id-drittijiet
procedurali taghha skont I-Artikoli 8 (1), 8 (2) u 8 (3) tar-Regolament ta’ Implimentazzjoni tal-Kummissjoni
(UE) 2023/814 ().

Fil-kuntest ta’ dawn il-procedimenti, il-Kummissjoni involviet ruhha b'mod attiv ma’ Apple u ma’ partijiet terzi biex
tizgura l-effettivita tal-mizuri imposti fir-rigward tal-process tal-interoperabbilta bbazat fuq it-talbiet ta’ Apple.

[I-Kummissjoni, wara li vvalutat l-evidenza kollha ingenerali, inkluz l-input ta’ Apple u tal-partijiet terzi, u filwaqt li
tqis l-involviment ma’ Apple, tichu din id-Decizjoni skont I-Artikolu 8(2) tad-DMA.

Fkonformita mal-Artikoli 17 u 50(2) tad-DMA, il-Kumitat Konsultattiv ghas-Swieq Digitali gie kkonsultat u ta
l-opinjoni pozittiva tieghu fit-18 ta’ Marzu 2025.

3. QAFAS LEGALI

Skont l-Artikolu 8(2) DMA, il-Kummissjoni tista’, fuq inizjattiva taghha stess jew fuq talba ta’ gwardjan, tohrog att ta’
implimentazzjoni biex tispecifika mizuri li I-gwardjan ghandu jimplimenta biex jikkonforma b'mod effettiv ma’ ¢erti
obbligi.

Skont l-Artikolu 8(5) u 8 (6) DMA, qabel ma tadotta att ta’ implimentazzjoni bhal dan, il-Kummissjoni hija mehtiega
tikkomunika lill-gwardjan is-sejbiet preliminari taghha fi Zzmien 3 xhur, u tippubblika sommarju mhux kunfidenzjali
tal-kaz u tal-mizuri li tkun qed tikkunsidra li tichu jew tkun tal-fehma li l-gwardjan ikkoncernat ghandu jiehu. L-att
ta’ implimentazzjoni ghandu jigi adottat fi zmien 6 xhur mill-ftuh tal-procedimenti skont I-Artikolu 20 DMA.

Skont l-Artikolu 8(7) DMA, meta tispecifika l-mizuri li l-gwardjan ikkoncernat irid jimplimenta biex jikkonforma
b'mod effettiv mal-obbligi tieghu, il-Kummissjoni ghandha tizgura li I-mizuri jkunu effettivi biex jintlahqu l-objettivi
ta’ dak ir-Regolament u l-obbligu rilevanti u li jkunu proporzjonati fic-cirkostanzi specifici tal-gwardjan u tas-servizz
rilevanti.

L-Artikolu 6(7) DMA jirrikjedi li l-gwardjani jippermettu interoperabbilta u access effettivi ghall-finijiet ta’
interoperabbilta bl-istess karatteristici li huma disponibbli jew uzati mis-servizzi jew mill-hardware tal-gwardjan.
I-karatteristi¢i kollha kkontrollati mis-sistemi operattivi tal-gwardjani, jew accessati permezz taghhom, jaqghu fil-
kamp ta’ applikazzjoni tal-obbligu tal-interoperabbilta. Il-gwardjani jistghu jiehdu mizuri strettament mehtiega u
proporzjonati biex jizguraw li l-interoperabbilta ma tikkompromettix l-integrita tas-sistema operatorja, tal-hardware
jew tal-karatteristici tas-software pprovduti mill-gwardjan, dment li tali mizuri jkunu debitament gustifikati mill-
gwardjan.

L-Artikolu 6(7) DMA huwa obbligu li huwa suxxettibbli li jigi specifikat aktar skont l-Artikolu 8(2) DMA.

() Regolament ta’ Implimentazzjoni tal-Kummissjoni (UE) 2023/814 tal-14 ta’ April 2023 dwar arrangamenti dettaljati ghat-tmexxija ta’

¢erti proc¢edimenti mill-Kummissjoni skont ir-Regolament (UE) 2022/1925 tal-Parlament Ewropew u tal-Kunsill (GU L 102,
17.4.2023, p. 6, ELL http:|/data.europa.cu/eli/reg_impl/2023/814/oj).

4. IL-VALUTAZZJONI TAL-KUMMISSJONI

L-ghan ta’ dawn il-proc¢edimenti huwa li jassistu lii Apple fl-isforzi ta’ konformita taghha skont id-DMA billi
jiddettaljaw il-mizuri li Apple trid timplimenta biex tikseb konformita effettiva mal-obbligu tal-interoperabbilta, kif
preskritt mill-Artikolu 6(7) DMA. Fdan ir-rigward, Apple stabbiliet sistema li permezz taghha l-interoperabbilta
mal-karatteristi¢i ezistenti tas-sistemi operattivi taghha i0S u iPadOS, li ghalihom ghadha ma tezisti l-ebda
interoperabbilta, tigi pprovduta biss wara talba formali minn zviluppatur ghal dak l-ghan. Approc¢¢ ibbazat fuq
it-talbiet jista’ jghin lill-gwardjan jidentifika fejn il-htigijiet tal-interoperabbilta mill-izviluppaturi jistghu jkunu
l-aktar urgenti, fkuntest fejn jista’ jkun difficli li tigi Zgurata minnufih interoperabbilta effettiva mal-karatteristici u
l-funzjonalitajiet ezistenti kollha. Madankollu, tali approc¢ ibbazat fuq it-talbiet, li mhuwiex mehtieg mill-
Artikolu 6(7) DMA, jipprezenta limitazzjoni u diffikultajiet importanti ghall-partijiet terzi (dewmien, kostijiet tat-
tranzazzjonijiet, kontroll mill-gwardjan) li jistghu jimminaw I-effettivita tal-Artikolu 6(7) DMA. Ghalhekk,
il-Kummissjoni hija tal-fehma li huwa xieraq li jigu definiti certi principji u salvagwardji biex jigi zgurat li I-process
tat-talbiet ikun prevedibbli, trasparenti, fwaqtu u gust u kapaci jipprovdi interoperabbilta effettiva kif mehtieg skont
l-Artikolu 6(7) DMA.

Fil-qosor, il-mizuri specifikati jinkludu:

It-trasparenza tal-karatteristici tal-iOS u tal-iPadOS rizervati ghal Apple

—  Fl-istadju fejn l-izviluppaturi jikkunsidraw li jissottomettu talba ghall-interoperabbilta, ghandhom jinghataw,
fuq talba taghhom, informazzjoni cara u preciza biex jilhqu livell suffi¢jenti ta’ fehim ta’ liema karatteristici
jistghu jkunu soggetti ghall-interoperabbilta. Bi twegiba ghal mistoqsija ta’ referenza minn Zzviluppatur, Apple
ghandha tipprovdi referenza teknika li tinkludi deskrizzjoni tal-karatteristici (inkluzi I-funzjonalitajiet
taghhom) li i0S u iPadOS jaghmlu disponibbli ghas-servizzi u I-hardware ta’ Apple biss.

L-effettivita u t-trasparenza tal-process fil-konfront tal-izviluppaturi li jaghmlu t-talba

—  Matul il-process, komunikazzjoni rapida bidirezzjonali mal-gwardjan hija essenzjali, u l-izviluppatur ghandu
jinghata l-opportunita li jipprovdi feedback. Ghal dan I-ghan, Apple ghandha tipprovdi appogg lill-
izviluppaturi interessati fl-interoperabbilta. Apple ghandha tipprovdi wkoll lill-izviluppaturi feedback adegwat
dwar it-talbiet taghhom u l-opportunita li jipprovdu feedback huma stess permezz ta’ punt ta’ kuntatt
b’persunal adegwat. L-izviluppaturi ghandhom ikunu jistghu jipprovdu feedback matul it-trattament tat-
talbiet taghhom, inkluz fit-thejjija tal-pjan ta’ zvilupp.

L-immaniggjar tac-cahdiet

—  Fkazijiet fejn it-talbiet ghall-interoperabbilta jigu michuda, jew meta s-soluzzjoni tal-interoperabbilta li Apple
tfassal ma twegibx bis-shih ghat-talba, l-izviluppaturi ghandhom jigu infurmati b'mod adegwat dwar
ir-ragunament ghal tali dec¢izjoni. Ghandhom ikunu jistghu wkoll fkazijiet rilevanti jiksbu riezami ta’ dik
id-decizjoni permezz ta’ mekkanizmu gust u imparzjali. Ghalhekk, Apple ghandha tistabbilixxi mekkanizmu
ta’ riezami intern bl-ghan li tirriezamina l-mistogsijiet li jinqalghu ta’ natura teknika. Barra minn hekk,
il-process ta’ Apple ghandu jinkludi wkoll il-possibbilta ghall-izviluppaturi li jirrikorru ghal konciljatur ghas-
soluzzjoni ta’ tilwim ta’ natura teknika. Sabiex tizdied it-trasparenza fil-konfront tal-komunitd usa’ ta’
zviluppaturi, ghandu jigi ppubblikat sommarju mhux kunfidenzjali tal-opinjoni tal-kon¢iljatur.

Interoperabbilta effettiva li tibqa’ valida fil-futur

—  Kull meta tigi implimentata soluzzjoni ta’ interoperabbilta bi twegiba ghal talba minn zviluppatur biex jikseb
access ghal karatteristika ezistenti disponibbli ghall-hardware u s-software ta’ Apple, Apple ghandha tizgura li
din is-soluzzjoni ssir disponibbli ghall-izviluppaturi kollha, mhux ristretta ghal kazijiet ta’ uzu specifici,
iddokumentata b’mod adegwat, mizmuma ghal perjodu ta’ Zmien ragonevoli u valida ghall-futur.

Prevedibbilta u responsabbilta

—  Apple tittratta t-talbiet ghall-interoperabbilta fi tliet fazijiet differenti, u kull stadju tal-process ghandu jkun
soggett ghal skeda ta’ zmien cara u trasparenti. [l-mizuri specifikati jinkludu skadenzi u gwida ghal Apple ghal
kull fazi.

—  Barra minn hekk, livell adegwat ta’ trasparenza fil-konfront tal-komunita usa’ ta’ zviluppaturi, jew xi kazijiet
fil-konfront tal-pubbliku generali, huwa importanti biex titrawwem ir-responsabbilta. L-izviluppaturi ghandu
jkollhom informazzjoni disponibbli dwar it-talbiet tal-izviluppaturi I-ohra ghall-interoperabbilta, hlief ghall-
informazzjoni kunfidenzjali tal-izviluppaturi. Barra minn hekk, Apple ghandha tippubblika lill-pubbliku usa’
l-indikaturi ewlenin tal-prestazzjoni dwar il-process ibbazat fuq it-talbiet.

Barra minn hekk, Apple ghandha l-possibbilta li titlob lill-Kummissjoni tadatta l-mizuri ghal sitwazzjonijiet
eccezzjonali.

[I-mizuri se jigu riezaminati fi zmien sentejn.
II-mizuri konkreti huma specifikati aktar fl-Anness tad-Decizjoni.
5. KONKLUZJONI

Id-Decizjoni tispecifika mizuri skont I-Artikolu 8(2) DMA li Apple trid timplimenta fir-rigward tas-sistemi operattivi
taghha iOS u iPadOS sabiex tikkonforma b'mod effettiv mal-obbligi skont I-Artikolu 6(7) DMA fir-rigward tal-
process ghat-talba tal-interoperabbilta dwar karatteristici u funzjonalitajiet ezistenti, sal-iskadenzi specifikati
fl-Anness tad-Decizjoni.

